
BO‘LAJAK 
TARBIYACHILARNING KASBIY 
SHAXSIY SIFATLARINI 
RIVOJLANTIRISHNING 
PEDAGOGIK IMKONIYATLARI
Xabilova Sitora Tursunmurod qizi
Termiz davlat pedagogika instituti,
Maktabgacha va boshlang‘ich ta’lim fakulteti o‘qituvchisi 

Payg‘amova Husnida
Maktabgacha va boshlang‘ich ta’lim fakulteti talabasi

Annotatsiya: Ushbu maqolada oliy ta’lim tashkilotlari talabalarning kasbiy va shaxsiy sifatlarini rivojlantirish jarayonida 
mavjud pedagogik imkoniyatlar yoritilgan. Jumladan, ta’limiy qadriyatlarning shaxsni shakllantirishdagi ahamiyati, uning 
ta’lim sohasidagi qadr-qimmatini oshirishdagi o‘rni va pedagoglar tomonidan shaxs omilining ta’lim-tarbiya jarayonlarida 
yetakchi subyekt sifatida e’tirof etilishi ilmiy asosda tahlil qilingan. Shuningdek, talabalar ongida erkin va mustaqil fikrlashni 
rivojlantirish, faollik ko‘nikmalarini shakllantirishga xizmat qiluvchi omillar ko‘rib chiqilgan.

Kalit so‘zlar: ta’lim, bilim, kasb, shaxs, xususiyatlar, qadriyatlar, tarbiyaviy qadriyatlar, o‘qituvchi, ta’lim jarayonlari, mus-
taqil fikrlash.
Abstract: This article examines the pedagogical opportunities of higher education institutions in developing students’ 
professional and personal qualities. It emphasizes the role of educational values in shaping personality, enhancing its 
significance in the educational sphere, and ensuring the recognition of the personality factor by educators as the leading 
subject of the educational process. In addition, it highlights the factors that contribute to the development of free and 
independent thinking, as well as the formation of active learning skills among students.

Key words: education, knowledge, profession, personality, characteristics, values, educational values, teacher, educa-
tional process, independent thinking.
Аннотация: В статье раскрываются педагогические возможности высших учебных заведений в развитии про-
фессионально-личностных качеств студентов. Особое внимание уделено роли образовательных ценностей в 
формировании личности, повышении её значимости в образовательной сфере и признании педагогами фактора 
личности как ведущего субъекта образовательного процесса. Также рассматриваются факторы, способствующие 
развитию у студентов свободного и самостоятельного мышления, а также формированию навыков активности.

Ключевые слова: образование, знания, профессия, личность, характеристики, ценности, образовательные цен-
ности, педагог, образовательный процесс, самостоятельное мышление.

KIRISH
Mamlakatimizda amalga oshirilayotgan ta’lim islohotlari, xususan, Uchinchi Renessans g‘oyalari asosida 

shakllanayotgan yangicha qarashlar bo‘lajak tarbiyachilarning kasbiy va shaxsiy sifatlariga yangi talablarni 
qo‘ymoqda. Endilikda maktabgacha ta’lim tizimi nafaqat an’anaviy bilim va ko‘nikmalarni egallash, balki inno-
vatsion tafakkur, ijodiy yondashuv va shaxsiy mas’uliyatni uyg‘unlashtirgan holda tarbiyachilarni tayyorlashga 
qaratilmoqda. Bu jarayon, avvalo, kelajak avlodni barkamol shaxslar etib tarbiyalash yo‘lidagi muhim omillardan 
biri sifatida ahamiyat kasb etadi.

Mazkur tadqiqotda bo‘lajak tarbiyachilarning kasbiy shaxsiy sifatlarini rivojlantirishning pedagogik imkoni-
yatlari deganimizda yangicha yondashuvlar va innovatsion ta’lim texnologiyalarini qo‘llash, shaxsga yo‘nalti-
rilgan muhit yaratish, ijodiy faoliyatni rag‘batlantirish hamda nazariya bilan amaliyotni integratsiyalash orqali 
namoyon bo‘ladi. Ushbu imkoniyatlar bo‘lajak mutaxassisda nafaqat kasbiy bilim va ko‘nikmalarni, balki inno-
vatsion fikrlash, kommunikativ madaniyat, emotsional barqarorlik va refleksiv tahlil kabi fazilatlarni shakllanti-
rish uchun keng sharoit yaratadi.

Uchinchi Renessans davri talablariga mos ravishda pedagogik imkoniyatlarni samarali yo‘naltirish bo‘lajak 
tarbiyachilar shaxsini har tomonlama rivojlantirish, ularning kasbiy kompetentligini oshirish va yangicha peda-
gogik tafakkurni shakllantirishning muhim kafolati bo‘lib xizmat qiladi.

MAVZUGA OID ADABIYOTLAR SHARHI
Oliy ta’lim muhitida pedagogik tayyorgarlik jarayoni nafaqat nazariy bilimlarni, balki amaliy ko‘nikmalarni 

shakllantirish imkonini beradi. Muvofiq ta’lim muhiti talabalarning shaxsiy va kasbiy xususiyatlarini rivojlantirish, 
ijodiy va kommunikativ qobiliyatlarini oshirish, shuningdek, ularni kasbiy faoliyatga samarali tayyorlash uchun 
qulay sharoit yaratadi. Oliy ta’lim muhitida ilmiy tadqiqotlar, laboratoriya va amaliy mashg‘ulotlar, interaktiv 
darslar, seminarlar hamda mentorlik tizimi orqali talabalarning axloqiy, kasbiy va shaxsiy fazilatlari integratsi-
yalashgan holda rivojlantiriladi. Shu bilan birga, muhit ijtimoiy va psixologik jihatdan ham talabalarni qo‘llab-
quvvatlash, ularning motivatsiyasini oshirish va samarali o‘qish jarayonini ta’minlash imkoniyatini beradi.

Xulosa qilib aytganda, zamonaviy pedagogik muhit konsepsiyasi talabalarning kasbiy va shaxsiy sifatlarini 
rivojlantirishga xizmat qiluvchi integrativ tizim sifatida qaraladi. U nazariy bilim, amaliy ko‘nikma va shaxsiy 
fazilatlarning uyg‘un rivojlanishini ta’minlab, bo‘lajak tarbiyachilarning kasbiy yetukligini shakllantirish uchun 
zarur sharoit yaratadi.

Ta’lim jarayonida talabalarning bilim olishida shart-sharoitlarning o‘ziga xos jihatlari, resurslarning va vosi-
talarning o‘rni davrlar mobaynida o‘rganilgan. Pedagogik jarayonda samarali natijaga erishish uchun turli vosita 
va resurslardan foydalanish zarur. Vosita deganda pedagog va talaba faoliyatini tashkil etishga xizmat qiladigan 
metod, texnologiya, didaktik materiallar hamda tashkiliy shakllar tushuniladi. Resurs esa ushbu vositalarning 
mazmunini amalga oshirish imkonini beruvchi moddiy, ma’naviy va intellektual imkoniyatlarni o‘z ichiga oladi. 
Masalan, bo‘lajak tarbiyachilarni tayyorlash jarayonida interaktiv metodlar, treninglar, loyiha ishlari, rolli o‘yinlar, 
klaster va case-study kabi pedagogik vositalar samarali qo‘llanadi. Ular talabalarning mustaqil fikrlashini, ijod-
korligini va kommunikativ qobiliyatlarini rivojlantirishga yordam beradi.

TADQIQOT METODOLOGIYASI 
Tadqiqot metodologiyasi talabalarning kasbiy va shaxsiy sifatlarini rivojlantirish jarayonida zarur bo‘lgan 

ma’lumotlarni to‘plash va ularni tahlil qilishga qaratildi. Ma’lumotlar so‘rovnomalar, suhbatlar va kuzatuvlar orqali 
yig‘ildi, ularning natijalari esa qiyosiy va mazmuniy tahlil asosida qayta ishlanib, umumiy xulosalar chiqarildi.

TAHLIL VA NATIJALAR
Bo‘lajak tarbiyachilarning kasbiy tayyorgarligi nafaqat bilim va amaliy ko‘nikmalarni egallash, balki ularning 

psixologik-shaxsiy xususiyatlarini shakllantirishni ham talab etadi. Bo‘lajak tarbiyachining ruhiy barqarorligi, 
emotsional-intellektual salohiyati, irodaviy mustahkamligi va turli vaziyatlarga moslashuvchanligi uning kela-
jakdagi pedagogik faoliyat samaradorligini ta’minlaydi. Bo‘lajak tarbiyachilarni (talabalarni) universitetda 
o‘qish sharoitlariga moslashtirish jarayonining o‘ziga xos xususiyatlarini yaxshiroq tushunish, universitet o‘quv 
muhiti talabalarining kasbiy va shaxsiy rivojlanish xususiyatlarini o‘rganish uchun ularning kasbiy yo‘naltirilgan 
ta’limning o‘ziga xos jihatlariga moslashish jarayoniga e’tibor qaratish lozim.

Amaliyot shuni ko‘rsatadiki, oliy ta’limga kirgan va kasb asoslarini o‘zlashtirishga undalgan bo‘lajak tarbi-
yachi talaba shaxsiy, ijtimoiy, psixologik va pedagogik tartibdagi qiyinchiliklar va muammolarga duch keladi. 
Shu munosabat bilan barcha birinchi kurs talabalari universitetda o‘qishdagi qiyinchiliklarni mustaqil ravishda 
yengish uchun yetarlicha kuchli va professional motivatsiyaga ega emaslar. So‘nggi yillarda hayotning turli 
sohalarida yuz berayotgan o‘zgarishlar bilan bog‘liq holda yoshlarning kasbiy tanlovlardan xabardorligi, ularning 
bilim darajasi va o‘quv jarayonida amalga oshiradigan shaxsiy sa’y-harakatlari tanlagan kasbidagi muvaffaqi-
yatga bevosita bog‘liqligini tushunishlari juda muhimdir.

Hozirgi vaqtda “moslashish” tushunchasi fanlararo kontekstda qo‘llaniladi va quyi tizimlarning o‘zaro ta’sirida 
muvozanatni o‘rnatish jarayonini tavsiflaydi. Shuningdek, tizimda funksional o‘zgarishlar sodir bo‘ladigan jara
yonni belgilash uchun ishlatiladi, bu esa uning qobiliyatini uzoq vaqt davomida saqlab turishga imkon beradi.

XULOSA VA TAKLIFLAR
Yuqoridagi tahlillardan kelib chiqib, xulosa qilib aytish mumkinki, umumkasbiy xususiyatlar mutaxassisdan 

o‘z bilimlarini doimiy ravishda boyitib borishni, yangi axborotlarni o‘rganishni, davr talablarini his etishni, yangi 
bilimlarni izlab topish mahoratini hamda ularni amaliy faoliyatida qo‘llashni talab qiladi. Ushbu xususiyatlarga 
ega bo‘lgan mutaxassis muammolarni hal etishda o‘zlashtirib olgan, aynan shu sharoitga mos metod va usul-
lardan foydalanishni yaxshi bilishi, hozirgi vaziyatga mos bo‘lgan metodlarni tanlay olishi va qo‘llashi, to‘g‘ri 
kelmaydiganlarini rad etishi, masalaga tanqidiy ko‘z bilan qarashi kabi ko‘nikmalarga ega bo‘ladi.

